
৪০২
পূর্ব্ববঙ্গ গীতিকা





(আরএ ভালা) উজীর নাজীর দেওয়ান ডাকিয়া কহিল।

জঙ্গলার যত কথা সব শুনাইল॥

যতেক শয়তান মিলি আর সল্লা[১] করে।

কিরূপে জামাল খাঁ শিশু[২] মারিব[৩] তাহারে॥৮



তুমিত মুল্লুকের দেওয়ান কহি যে তোমায়।

এসব রাজত্বির সুখ সব তোমার দায়॥

বুড়া হইয়া তোমার ভাই বৈদেশেতে গেছে।

কি জানি এতেক কাল আছে কি মইরাছে[৪]॥১২

সুখেতে দেওয়ানি কর বাঁচ যত কাল।

কাটিয়া উজার কর দুষমনিয়া শাল[৫]॥



তবে ত কহিল দুলাল আরে পাত্র মিত্রগণ।

কেমন করিয়া শিশু মারিবাম এখন॥১৬

শুনিয়া নাজীর মুন্সী সবে যুক্তি দিল।

তেরা লেংরা আনিবারে লোক পাঠাইল॥



(আর ভাইরে) দরবারে আসিয়া লেংরা জানাইল সেলাম।

কি লাগ্যা ডাক্যাছ সাহেব আছে কোন্ কাম॥২০

দুলাল খাঁ কহিল লেংরা তুমি মোর ভাই।

তুমি না করিলে আছান্[৬] আর রক্ষা নাই॥

আজাব[৭] মুস্কিলে আমি পড়িয়াছি বড়।

সীতাবি যাইয়া তুমি এক কাম কর॥২৪







	↑ সল্লা=ষড়যন্ত্র।

	↑ শিশু=শিশু পুত্রকে।

	↑ মারিব=মারিবে।

	↑ মইরাছে=মরিয়াছে।

	↑ দুষমানিয়া শাল=দুষমনিয়া (শত্রু), শাল=শল্য।

	↑ আছান=উদ্ধার (আসান্ হইতে)।

	↑ আজাব=ঘোরতর; ভয়ঙ্কর।

		 এই পাতা শেষ সম্পাদিত হয়েছে ১৭:০৪টার সময়, ১ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

